
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1379 12-02-2025 - ൽ മറുപടിയ്ക്

സംസ്ഥാന സ്കൂള്‍ കലോത്സവം സംബന്ധിച്ച വിശദാംശങ്ങള്‍

ചോദ്യം ഉത്തരം

ശ്രീ വി കെ പ്രശാന്ത്,
ശ്രീ എം നൗഷാദ് ,
ശ്രീമതി യു പ്രതിഭ ,
ശ്രീ. കെ. പ്രേംകുമാര്‍

ശ്രീ വി ശിവന്‍കുട്ടി
(പൊതുവിദ്യാഭ്യാസ-തൊഴിൽ വകുപ്പ് മന്ത്രി)

(എ) സംസ്ഥാനം കടുത്ത സാമ്പത്തിക ബുദ്ധിമുട്ടുകള്‍
നേരിടുമ്പോഴും ഈ അധ്യയന വർഷത്തെ സ്കൂള്‍
കലോത്സവത്തിന് യാതൊരുവിധ കുറവുകളും
വരുത്താതെ കുറ്റമറ്റ രീതിയില്‍
നടപ്പിലാക്കുന്നതിനായി എന്തെല്ലാം
ക്രമീകരണങ്ങളാണ് കൈക്കൊണ്ടതെന്ന്
അറിയിക്കാമോ;

(എ)
സംസ്ഥാന സ്കൂള്‍ കലോത്സവം മികച്ച
രീതിയില്‍ സംഘടിപ്പിക്കുന്നതിനുള്ള
ഒരുക്കങ്ങള്‍ 2024 ഒക്ടോബർ മാസം മുതൽ
തന്നെ ആരംഭിച്ചിരുന്നു. 12/11/2024 ന്
തിരുവനന്തപുരം ശിക്ഷക് സദനിൽ നടന്ന
സ്വാഗതസംഘം രൂപീകരണ
യോഗത്തോടെയാണ് കലോത്സവത്തിന്റെ
പ്രവർത്തനങ്ങൾക്ക് തുടക്കം കുറിച്ചത്
പൊതുവിദ്യാഭ്യാസവും തൊഴിലും വകുപ്പ്
മന്ത്രിയുടെ നേതൃത്വത്തിൽ ചേർന്ന
യോഗത്തിൽ മന്ത്രിമാർ, ബഹു. തിരുവനന്തപുരം
കോർപ്പറേഷൻ മേയർ, ജില്ലയിലെ
എം.എൽ.എ. മാർ, ബഹു. ജില്ലാ പഞ്ചായത്ത്
പ്രസിഡന്റ്, ഡെപ്യൂട്ടി മേയർ, ജില്ലാ
പഞ്ചായത്ത് വൈസ് പ്രസിഡന്റ്, ജില്ലാ
കളക്ടർ, ജില്ലാ പോലീസ് മേധാവി, വിവിധ
വകുപ്പുകളിലെ ഉദ്യോഗസ്ഥർ
കലാസാംസ്കാരിക രംഗത്തെ പ്രമുഖർ, ട്രേഡ്
യൂണിയൻ പ്രതിനിധികൾ, വിദ്യാർത്ഥി
സംഘടന പ്രതിനിധികൾ, യുവജന സംഘടന
പ്രതിനിധികൾ തുടങ്ങിയവർ പങ്കെടുക്കുകയും
ഇവരുടെ സഹായം അഭ്യര്‍ത്ഥിക്കുകയും ചെയ്തു
പ്രസ്തുത യോഗത്തിൽ വച്ച് കലോത്സവ
നടത്തിപ്പിനായി ജനപ്രതിനിധികൾ
ചെയർമാൻമാരായും അദ്ധ്യാപക സംഘടനാ
പ്രതിനിധികൾ കൺവീനർമാരായും 19 സബ്
കമ്മിറ്റികൾ രൂപീകരിച്ചു. പൊതുവിദ്യാഭ്യാസവും
തൊഴിലും വകുപ്പ് മന്ത്രിയുടെ നേതൃത്വത്തിലും
പൊതുവിദ്യാഭ്യാസ ഡയറക്ടറുടെ
നേതൃത്വത്തിലും നിരവധി തവണ അവലോകന
യോഗങ്ങൾ വിളിച്ചുചേർക്കുകയും കമ്മിറ്റിയുടെ

പ്രവർത്തനങ്ങൾ കുറ്റമറ്റ രീതിയിൽ
ഏകോപിപ്പിക്കുകയും ചെയ്തു. കലോത്സവം
വൻവിജയമാക്കുന്നതിന് സർക്കാരിത
ഏജൻസികളുടെയും വിവിധ വകുപ്പുകളുടെയും
വ്യക്തികളുടെയും, സംഘടനകളുടെയും
സ്വകാര്യ സ്ഥാപനങ്ങളുടെയും നിസ്സീമമായ
സഹായങ്ങളും സഹകരണവും
പൊതുവിദ്യാഭ്യാസ വകുപ്പിന് ലഭ്യമായിരുന്നു.

(ബി) കലോത്സവ നടത്തിപ്പിനായി എത്ര തുക
ചെലവഴിച്ചിട്ടുണ്ടെന്ന് ഇതിനകം വിലയിരുത്താന്‍

കഴിഞ്ഞിട്ടുണ്ടോ; ഉണ്ടെങ്കില്‍ അറിയിക്കാമോ;

(ബി) കലോത്സവവുമായി ബന്ധപ്പെട്ട് വിവിധ സബ്
കമ്മിറ്റികള്‍ക്ക് ചെലവായ തുക സംബന്ധിച്ച

കണക്കുകള്‍ പരിശോധിച്ച് വരികയാണ്.

(സി) രാജ്യത്തെ ഏറ്റവും വലിയ കലോത്സവം എന്ന
നിലയില്‍ ഇതിന് കേന്ദ്ര സര്‍ക്കാരിന്റെ സാമ്പത്തിക

സഹായം ലഭിച്ചിരുന്നോ;

(സി)
ഇല്ല

(ഡി) കലോത്സവത്തില്‍ പങ്കെടുത്ത മത്സരാര്‍ത്ഥികളുടെയും

മത്സര ഇനങ്ങളുടെയും വിവിധ വിഭാഗങ്ങളിലായി
ട്രോഫി ലഭിച്ചവരുടെയും ജില്ലാതല പോയിന്റ് നിലയും
ലഭ്യമാക്കാമോ?

(ഡി) കലോത്സവത്തില്‍ പങ്കെടുത്ത മത്സരാര്‍ത്ഥികളുടെയും

മത്സര ഇനങ്ങളുടെയും വിവിധ വിഭാഗങ്ങളിലായി

ട്രോഫി ലഭിച്ചവരുടെയും ജില്ലാതല പോയിന്റ് നില
സംബന്ധിച്ച വിവരങ്ങള്‍ അനുബന്ധമായി ചേര്‍ക്കുന്നു.

സെക്ഷൻ ഓഫീസർ

